
GODKJENNING AV MØTEBOK FRÅMØTE 25.08.2005

Saksnr :
Utval:
Møtedato.

0108/05
Planutval
27.09.2005

Rådmannen si tilråding:

Møteboka frå møte 25.08.2005 vert godkjent slik ho ligg føre.  
Saksdok :

Møtebok frå Planutvalet 25.08.2005  
Bakgrunn:

Møteboka for Planutvalet 25.08.2005 er lagt ut på Austevoll kommune si heimeside, austevoll.kommune.no  
  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
04/01377



GNR: 57 BNR: 2. FRAMLEGG TIL ENDRING AV REGULERINGSPLAN: HESTAVIK,  BUSSESUND.

Saksnr :
Utval:
Møtedato.

0117/04
Planutval
02.11.2004

0109/05
Planutval
27.09.2005

Rådmannen si tilråding:

Det faste utvalet for plansaker godkjenner i medhald av plan og bygningslova § 27-1.2, at framlegg til endring av reguleringsplan for gnr. 56, bnr. 2 og 6 Bussesund,   vert lagt ut til offentleg ettersyn og sendt på høyring.

Det visast til kart dagsett 12.09.05 med tilhøyrande føresegner dagsett 12.09.05.

Handsaming/vedtak i Planutval den 02.11.2004 sak 0117/04

Vedtak:

  
Det faste utvalet for plansaker har vurdert søknaden frå Planconsult AS vedkomande endring av reguleringsplanen for Bussesund, og godkjenner i medhald av pbl § 28-1.1 og §§ 27-1 og 27-2 tilsvarande, at det kan setjast i gang planprosess for endring av planen med sikte på å etablere naust og fritidshus der det i dag er plass for aquakulturanlegg.

Søkjar utarbeider  framlegg til   endra reguleringsplan som vert lagt fram for planutvalet før utsending på høyring og offentleg ettersyn. Omlegging av vegen til området skal takast med i framlegget.

Saksdok :

1. Brev med planforslag ds. 09.09.2005 frå Planconsult AS.

2. Tilhøyrande reguleringsføresegner ds 08.09.2005.

3. Brev frå søkjar Toril og Jan A Kaland ds 19.08.05 til Planconsult med kopi til kommunen. 

4. Situasjonskart over området.

5. Brev til Planconsult AS frå kommunen den 01.09.05.

6. Kopi av annonsetekst 6.mai 2005.

7. Kopi av orienteringsbrev til naboar i området 6.mai 2005.  
8. Merknad frå Håkon Lavik den 27.mai 2005.

Bakgrunn:

Søkjar fekk etter søknad løyve til å fremja eit forslag til planendring for reguleringsplanen over Bussesund, Kolbeinsvik. Dette vart godkjend i møtet 2. november 2004. Endringa skulle ta sikte på å etablere naust og fritidshus der det i dag er regulert for akvakulturanlegg.  
Vurdering:

  
Planconsult har levert framlegg til planendring for nordre del av det eksisterande planområdet for Bussesund, Kolbeinsvik. I søre enden av planendringa er eit naust tenkt omgjort til eit bygg med kombinert føremål: bustad i 2. høgda med naust i underetasjen. Her vil søkjar sjølve bu. I nordre delen av planområdet er det vist 2 områder for tilsaman 7 rorbuer. Eit stykke frå sjøkanten er det vist 3 hyttetomter på vel 2 dekar kvar. Mellom desse byggeområda er det vist friluftsarealer. 

Det har lenge vore klart at det ikkje er aktuelt å etablere akvakulturanlegg i området. Søkjar vil difor prøve å realisere denne delen av eigedomen ved å legge til rette for bygging av fritidsbustader. Det er allereie i planområdet nokre få fritidsbustader og utbyggingstakten har vore svært låg.  

Planutvalet har som nemnd tidlegare godkjend oppstart planendring med dette føremål, så rådmannen kan rå planutvalet til å godkjenna at framlegget vert sendt på høyring.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/00684



STOREBØ NÆRINGS- OG FRITIDSHAMN

REVISJON - ENDRING AV REGULERINGSPLAN

Saksnr :
Utval:
Møtedato.

0066/05
Planutval
02.06.2005

0110/05
Planutval
27.09.2005

Rådmannen si tilråding:

Det faste utvalet for plansaker godkjenner i medhald av plan- og bygningslova § 27-1.2, at framlegg til endring av reguleringsplanen for Storebø nærings-og fritidshamn vert lagt ut til offentleg ettersyn og sendt på høyring.   
Handsaming/vedtak i Planutval den 02.06.2005 sak 0066/05

Handsaming:

Planutvalet gjorde vedtak om at Jane Stangeland var ugild i denne saka og ho gjekk frå under handsaminga.  
Vedtak:

  
Det faste utvalet for plansaker har vurdert forespurnaden frå Kjell Haugland og Magnus Stangeland vedkomande endring av reguleringsplanen for Storebø nærings- og fritidshamn.   Planutvalet godkjenner i medhald av pbl § 28-1.1 at det vert sett i gang arbeid med sikte på endring av reguleringsplanen der føremål,  utnyttingsgrad og andre detaljer vil bli vurdert i området Bjånesøy sør. 

Saksdok :

1. Brev dagsett 26.08.2005 frå Norconsult Bergen med forslag til endring av reguleringsplanen for Storebø hamn.

2. Brev ds 08.07.05 frå Hordaland fylkeskommune, kultur- og idrettsavdelinga  .

3. Brev motteke 12.09.05 frå Fylkesmannen, landbruksdirektøren.

4. Framlegg til endra reguleringsføresegner dat. 26.08.2005.

Bakgrunn:

Planutvalet gav i møtet 2.juni 2005 løyve til at det vert sett i gang arbeid med sikte   på endring av reguleringsplanen der føremål, utnyttingsgrad og andre detaljer vil bli vurdert i området Bjånesøy sør.

Vurdering:

Norconsult Bergen har utarbeidd framlegg til endring av reguleringsplanen for den sørlege delen av planområdet på Bjånesøy. Føremåla med endringane er å kunne auke maksimal storleik på bygg frå 50 til 180 m2. Fordele aktuelle funksjonar på ulike bygg, og dermed få einskildbygg med opphald både i 1. og 2.høgda og berre naustfunksjon. Vidare er det ønskjeleg å ta bort kravet om saltak og å kunne oppføre skorstein og etablere balkong og terrasse mot sør.

Det nye framlegget fører ikkje til ein auke i utnyttingsgraden, men ein reduksjon frå 70% til 50%. Bygga kan i dei aktuelle områda bli større   enn det planen til no har gjeve rom for, der planen seier mange og små einingar. Arkitektonisk ønskje ein å forlate kravet om saltak og få høve til å byggja balkong og terasser, skorstein og større vindauge.

Det er også ønskljeleg å kunne fordele funksjonane på fleire bygg innan eit område. Det er for så vidt ein naturleg konsekvens ved å gå frå mange små til færre store eininger.

Innsende merknader frå naboar er kommentert i brevet frå Norconsult.   

Rådmannen har ingen merknader på dette tidspunkt tilk endringane som er føreslege og rår planutvalet til å leggja saka ut til offentleg ettersyn og senda den på høyring.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/00810



GB 23/0022 OG 30, MØKSTER. FRAMLEGG TIL REGULERINGSPLAN. 

Saksnr :
Utval:
Møtedato.

0077/05
Planutval
14.06.2005

0111/05
Planutval
27.09.2005

Rådmannen si tilråding:

Det faste utvalet for plansaker godkjenner i medhald av plan- og bygningslova § 27-1.2, at framlegg til reguleringsplan for gnr. 23/022 og 30 på Møkster, vert lagt ut til offentleg ettersyn og sendt på høyring. 

  
Handsaming/vedtak i Planutval den 14.06.2005 sak 0077/05

Vedtak:

I medhald av plan- og bygningslova § 27-1.1 gjer det faste utvalet for plansaker løyve til oppstart av privat reguleringsplan for Møkster, gnr. 23, bnr. 22 og 30. Føremåla i planen vil vera fritidshus og forretningar, anlegg i sjø med flytebryggjer samt å finne grunnlag for ein bruksendring av eksisterande bygg og samstundes ta vare på stedets særeigne miljøkvalitetar.   
Plikta til kunngjøring og underretning etter pbl § 27-1.1 andre lekken ligg hos den som lar utarbeide reguleringsplan.

Saksdok:

1. Brev/e-post ds. 14.09.2005 frå   Wilhelm M Christensen vedlagt framlegg til reguleringsplan for gnr. 23, bnr 22 og 30, Møkster.

2. Plankart, framlegg til reguleringsplan, frå september 2005. 

3. Framlegg til reguleringsføresegner ds 14.09.2005.

4. Utdrag frå kommuneplanen si arealdel.

5. Ortofoto frå området.

Bakgrunn:

Søkjar Wilhelm Christensen fekk etter søknad oppstartsløyve til privat reguleringsplan i møtet den 14.06.2005 i planutvalet. Føremåla i planen vil vere fritidshus og forretningar, anlegg i sjø med flytebryggjer samt å finne grunnlag for ein bruksendring av eksisterande bygg og samstundes ta vare på stedets særeigne miljøkvalitetar.  
Vurdering:

Framlegg til reguleringsplan for Møkster gnr 23, bnr 22 og 30 er no etter tilråing frå administrasjonen justert på nokre punkt etter det forslaget som vart sendt inn sist sommar.   Delar av planområdet ligg i eit område som i arealdelen til kommuneplanen er sett av til naustområde, og ikkje rorbuer eller fritidshus. Sjøområdet er vist som Hamneområde (HA). 

Reguleringsføresegnene innehalder føresegner om eksisterande bygninger, byggjeområde for fritidshus, andre næringsbygg, utforming og utnyttingsgrad. Vidare er det føresegner om trafikkområder og spesialområder, privat kai, båtbrygger og trebrygge. 

Størstedelen av planområdet gjeld område for fritidshus. Utnyttingsgraden er sett til 20 % men det er også føresegner om maksimalt tal bygningar på eigedomane. Det må presiserast i føresegnene at ved frådeling av eigedom er det ikkje tillate å byggja fleire hus enn det tal bygningar som er nemnd i føresegnene. Dette må søkjar justere til 2.gangs handsaming i planutvalet. 

Rådmannen kan rå planutvalet til å leggja planforslaget ut til offentleg ettersyn og sendast på høyring.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/00234



GNR. 42 BNR. 5,9 M.FL. BIRKELAND.  FRAMLEGG TIL REGULERINGSPLAN

Saksnr :
Utval:
Møtedato.

0014/05
Planutval
01.03.2005

0048/05
Planutval
14.04.2005

0112/05
Planutval
27.09.2005

Rådmannen si tilråding:

Det faste utvalet for plansaker godkjenner i medhald av plan- og bygningslova § 27-1.2, at framlegg til reguleringsplan for gnr. 42, bnr 5 og 9, Vasseidet, Birkeland, vert lagt ut til offentleg ettersyn og sendt på høyring. Det må takast omsyn til merknader frå Kobbevik & Furuholmen Oppdrett AS.  
Handsaming/vedtak i Planutval den 14.04.2005 sak 0048/05

Vedtak:

Handsaming:

Framlegg frå FRP v/Helge Andre Njåstad:
Planutvalet viser til klage frå søkjar om løyve til å utarbeida reguleringsplan for rorbuer.  Planutvalet er positiv til at også rorbuer (naust med vatn  , avlaup, straum og mulighet for innreiing) kan regulerast inn.  Planutvalet føreset at reguleringsplanen omtalar tilhøvet til det som i kommuneplanen har status som verneverdige naustmiljø.

Framlegget vart samrøystes vedteke.

Vedtak:

  
Planutvalet viser til klage frå søkjar om løyve til å utarbeida reguleringsplan for rorbuer.  Planutvalet er positiv til at også rorbuer (naust med vatn  , avlaup, straum og mulighet for innreiing) kan regulerast inn.  Planutvalet føreset at reguleringsplanen omtalar tilhøvet til det som i kommuneplanen har status som verneverdige naustmiljø.

Handsaming/vedtak i Planutval den 01.03.2005 sak 0014/05

Vedtak:

  
Det faste utvalet for plansaker godkjenner i medhald av plan- og bygningslova § 27-1.1 at det vert utarbeidd framlegg til reguleringsplan for gnr. 42, bnr. 2, 5, 9 m fleire på Birkeland. Plikta til kunngjøring og underretning etter pbl §§   27-1.1 og 33 kviler på den som lar utarbeide reguleringsplan. Føremålet skal vere naust og bryggjer. 

Retningsliner gjeve i kommuneplanen for utarbeiding av reguleringsplan for naust og bryggjer i verneverdige miljø skal følgjast. 

  
Saksdok :

1. Brev dagsett 02.09.05 frå Planconsult AS med framlegg til reguleringsplan for Vasseidet.

2. Framlegg til reguleringsføresegner dagsett 24.08.05.

3. Framlegg til plankart, (original vert vist på møtet).

4. Merknad frå Kobbevik & Furuholmen Oppdrett AS den 09.05.05.

5. Situasjonskart over Haugland – Birkeland - Hufthamar området.  
Bakgrunn:

Planutvalet gav etter klagehandsaming i møtet 14.04.2005, løyve til å utarbeida reguleringsplan for rorbuer. Planutvalet forutset at reguleringsplanen omtalar tilhøvet til det som i kommuneplanen har status som verneverdige naustmiljø.  
Vurdering:

Planområdet ligg i hamneområdet Vasseide innanfor Birkeland nordaust på Huftarøy. Vasseide ligg innafor Grepaneset, sjå vedlagde situasjonskart over nordre Huftarøy.   Tiltakshavere er Lyder Birkeland og Nils Olav Troland. Arealbruken i kommuneplanen er meint å vere i hovudsak naustområde. Det innkomne planforslaget viser eit byggeområde med i alt rorbuer/fritidshus i næring med felles veg fram til bygga og eit privat småbåtanlegg i sjøen foran bygga. 

Avløpet frå bygningane er planlagt via felles slamavskillar, pumpekummar og sjøleidning med utslepp i straumførande sjø utanfor vågen. 

Bygningane må gjevast ein enkel utforming utan ekstra fasadeelementer og samstundes få ein god utforming og danne ein heilskap. Fargeval på bygningane må tilpassast naturmiljøet og andre bygningar i området. 

Planleggjar og tiltakshavar bør tilstebe ein variasjon i bygningane sin storleik, slik at ikkje alle bygga vert like store og i same form. Det må difor vurderast ein løysing med variabel mønehøgd innafor husrekkja. Dette må då inn i føresegnene. Det må også førast samtalar med firma Kobbevik & Furuholmen Oppdrett AS for å finna løysing på dei merknadene dei har  med omsyn til grenseliner og parkeringsforholda på plassen.

Rådmannen kan rå planutvalet til å godkjenna framlegget for utlegging til offentleg ettersyn og sendast på høyring.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01148



GNR. 35 BNR. 2, SØKNAD OM LØYVE TIL REGULERING

MELINGSVÅGEN, HUNDVÅKØY.

Saksnr :
Utval:
Møtedato.

0113/05
Planutval
27.09.2005

Rådmannen si tilråding:

Det faste utvalet for plansaker godkjenner i medhald av plan og bygningslova § 27-1.1, at det vert utarbeidd framlegg til reguleringsplan for gnr. 35, bnr. 2 med fleire   i Melingsvågen. Plikta til kunngjøring og underretning etter §§ 27-1.1 og 30 kviler på den som lar utarbeide reguleringsplan. 

Saksdok :

1. Brev dagsett 22.08.05 med søknad om løyve til oppstart planarbeid frå Planconsult AS.   
2. Situasjonskart.

3. Lokalkart over Melingsvågen M 1: 9100.

Bakgrunn:

Planconsult AS har på vegner av tiltakshavar Abraham I. Troland søkt om løyve til å starte planarbeid for eit område v  ed Melingsvågen der føremåla vil vere naust og industriområde med kai.

Vurdering:

Føremålet med planarbeidet er  å leggja til rette for bygging av naust i indre delen av planområdet medan den ytre delen er godt eigna til industriføremål med kai. Tilkomst til området er tenkt frå ny avkøyrsle frå veg til Melingsvågen. Søkjar skriv at føresegner og retningsliner i kommuneplanen vil verta følgde. 

I kommuneplanen ligg den innerste delen av vågen med naustføremål og den ytre delen innafor LNF-området utan føresegner om bygging. Det er difor naudsynt med ein reguleringsplan dersom ein ikkje vil prøve dispensasjonsadgangen, men søkjar og tiltakshavar har valt reguleringsplan.

Rådmannen kan rå planutvalet   til  å godkjenna søknaden med dei omtala føremål.

SAKSFRAMLEGG.

Sakshandsamar: 
Aud Margunn Vinnes
Arkiv: EIG GB 23/0008 

Arkivsaksnr.:
05/01054



GNR. 23 BNR. BNR. 8.19, MØKSTER, SØKNAD OM DELING/DISPENSASJON AV  

EIN PARSELL TIL FRITIDSHUS

Saksnr :
Utval:
Møtedato.

0114/05
Planutval
27.09.2005

Rådmannen si tilråding:

Planutvalet har vurdert rådmannen si saksframstilling og gjev ikkje samtykke til dispensasjon og frådeling av ein parsell på ca. 500 m2 frå gnr. 23, bnr. 8 og 19.

Avslaget vert grunngjeve med at tiltaket er i strid med arealbruken i kommuneplanen.

Vedtaket vert gjort med heimel i kommuneplanen § 5 og plan- og bygningslova §§ 7, 17-2 og 63 og jordlova § 12.  
Saksdok :

Søknad om frådeling, dat. 14.07.05

Kartkopier i M 1:1000 og M 1:5000

Gjenpart av nabovarsel

Grunneigarfråsegn/løyve til å kryssan annan manns eigedom  
Bakgrunn:

Gnr. 23, bnr. 8 og 19 ligg på øya Møkster. Bnr. 8 består av eit småbruk med eit samla areal på ca. 120 da., 93 da av dette vert nytta til beiteland for sau, resten vert rekna som anna areal.

Søknaden gjeld frådeling av ein parsell på ca. 500 m2 til fritidshus.  Området der parsellen er tenkt plassert, ligg i uberørt areal som tilhøyrer utmarksarealet til bruket og er i kommuneplanen utlagt til LNF- område utan bestemmelser om bygging. 

Parsellen ligg og innafor 100 metersbeltet langs sjø, plb § 17-2  .

Vurdering:

Arealdelen i kommuneplanen vart revidert og ferdiggodkjent i 2003   og det er rådmannen sitt ynskje at det skal byggjast innafor dei områda som er avsett til dette formålet.  Når det gjeld Møkster er det opna for å byggja både hytter og hus innanfor byggeområde og rådmannen vil rå til at desse områda vert nytta til bygging.

Rådmannen kan ikkje sjå at det i denne saka ligg føre særlege grunner for å gje dispensasjon til å frådela ein parsell til å byggja i LNF-område slik det er søkt om, og grunngjev dette med at søknaden er i strid med arealbruken i kommuneplanen.

Ein dispensasjon kan utløyse krav i andre liknande saker slik at dei samla vil føra til at almenne friluftsinteresser og andre arealdisponeringshensyn vil verta skadelidande.

Dersom Planutvalet går inn for denne saka vert saka sendt til høyringsinstansane til uttale.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 43/0607 

Arkivsaksnr.:
05/01010



GNR. 43, BNR. 607, SØKNAD OM DISPENSASJON/FRÅDELING - BUSTADPARSELL

Saksnr :
Utval:
Møtedato.

0115/05
Planutval
27.09.2005

Rådmannen si tilråding:

Planutvalet viser til rådmannen si utgreiing og gjev samtykke til dispensasjon og frådeling av ein parsell på ca. 1000 m2 frå gnr. 43, bnr. 607 til bustadhus.

Vedtaket vert gjort på vilkår av at Austevoll Vatn og Avløp gjev samtykke til tilkopling av vatn og avløp.  
Vedtaket er gjort med heimel i plan- og bygningslova §§ 7 og 63 og jordlova § 12.
Saksdok :

Søknad om frådeling/dispensasjon, dat. 06.07.05

Kartkopi M 1:1000 og 1:5000

Gjenpart av nabovarsel

Søknad om tilknyting til vassleidning, Austevoll Vatn og Avløp BA

Søknad om tilknyting til avløp, Austevoll Vatn og Avløp BA

Søknad om utvida bruk av eksisterande avkjørsle til off. veg.

Grunneigarfråsegn ved tilkomst, vatn og avløp

Uttale frå Fylkesmannen v/miljøvernavd., dat. 06.09.05  
Bakgrunn:

Søknaden har vore til uttale hos fylgjande instanser:

Hordaland fylkeskommune, kommunesamarbeid

Fylkesmannen i Hordaland. Landbruk og Miljø

Kulturkontoret, her

Talsmann for barn og unge

Brannsjefen, her  
Søkjar:

Kåre Storebø

Tiltak: 

Tomt til bustadhus.  Parsellen som er søkt frådelt vert ca. 1000 m2, og skal nyttast til bustadhus.

Vassforsyning:

Offentleg anlegg

Avløp:

Offentleg anlegg

Tilkomst/Avkjørsle:

Avkjørsle vert via privat og kommunal veg til Riksveg, det ligg ved søknad om løyve til utvida bruk av eksisterande avkjørsle.

Arealdelen i kommuneplanen:

Omsøkte tiltak kjem inn i sone C, LNF-område, det er søkt dispensasjon frå planen.

Plan- og bygningslova:

Omsøkte tiltak kjem inn i sone C, LNF-område, det er søkt om dispensasjon frå planen.

Miljø:

Ingen merknader.

Landbruk:

Ingen merknader.

Grunngjeven søknad om dispensasjon frå søkjar:

Parsellen ligg i Storebø sentrum tett opp til regulert område, og tomta kan gjera seg nytte av alle anlegg som er lagt til rette i byggjefeltet.  Avløp og vatn, samt straum og vei er lagt fram til tomtegrensa.

Vurdering av dispensasjon, jfr. § 7 i PBL og §12 i jordlova:

Adminstrasjonen er positiv til å gje dispensasjon frå LNF-sone i arealdelen av kommuneplanen, § 63 og 93 i plan- og bygningslova og § 12 i jordlova, då det er fleire bustadhus i området, og ei frådeling ikkje vil gjera vidare planlegging i området vanskeleg.

Vurdering:

Den omsøkte parsellen ligg i LNF område i kommuneplanen og det er søkt dispensasjon frå planen.  Saka har vore på høyring til uttaleinstansane.  Det er komen uttale frå Fylkesmannen v/miljøvernavdelinga, men dei har ikkje merknader til saka, men ber likevel om å få vedtaket til eventuell klagevurdering.

./. Legg ved skriv frå fylkesmannen.

Ellers er det ikkje komen merknader til søknaden.

Landbruksmessig er det ikkje noko å merka til frådelinga.  

Rådmannen har vurdert saka og finn etter ei heilhetsvurdering å kunne gje dispensasjon og frådeling som omsøkt.  
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 32/0061 

Arkivsaksnr.:
05/00117



GNR. 32,BNR. 61, SKÅR. KLAGE PÅ VEDTAK SAK 0089/05

Saksnr :
Utval:
Møtedato.

0041/05
Planutval
01.03.2005

0089/05
Planutval
28.06.2005

0116/05
Planutval
27.09.2005

Rådmannen si tilråding:

”Planutvalet har vurdert klaga frå søkjar og finn å gi søkjar medhald i si klage på vedtak i sak 0089/05.

Planutvalet godkjenner i medhald av plan- og bygningslova § 7 dispensasjon frå arealdelen til kommuneplanen LNF-område og 100 metersbeltet langs sjøen, jfr. PBL § 17-2 for oppføring av naust.

Planutvalet grunngjev godkjenninga med at tiltaket er lokalisert på eigen eigedom.  Naustet vil med ei grunnflate på  24 m2 og ei høgd på om lag 3-3,5 meter ikkje verka ruvande i landskapet.  

Vidare utbygging bør berre skje etter ein revidering av arealbruken i kommuneplansamanheng”.

Handsaming/vedtak i Planutval den 01.03.2005 sak 0041/05

Handsaming:

Framlegg frå Høgre v/Edvard Melingen:  
  ”Planutvalet har vurdert søknad motteke 18.01.05,  om dispensasjon frå kommuneplanen sin arealdel, LNF-område og plan- og bygningslova § 17.2, 100-metersbeltet langs sjø. Dispensasjonen gjeld planlagt oppføring av naust. Planutvalet finn at det ligg føre særlege grunnar til å gi dispensasjon for omsøkte tiltak på gnr. 32, bnr.-61, Skår."

Framlegget vart vedteke med 5 mot 2 røyster.

Vedtak:

  

  

  ”Planutvalet har vurdert søknad motteke 18.01.05,  om dispensasjon frå kommuneplanen sin arealdel, LNF-område og plan- og bygningslova § 17.2, 100-metersbeltet langs sjø. Dispensasjonen gjeld planlagt oppføring av naust. Planutvalet finn at det ligg føre særlege grunnar til å gi dispensasjon for omsøkte tiltak på gnr. 32, bnr.-61, Skår."

  
Handsaming/vedtak i Planutval den 28.06.2005 sak 0089/05

Vedtak:

  
”Planutvalet har vurdert innkomne uttaler til vedtak i sak 0041/05, der det vart vedteke å dispensera frå arealdelen til kommuneplanen og pbl. § 17-2. 

Planutvalet finn etter ei heilhetsvurdering at det må utarbeidast reguleringsplan før det blir gitt løyve til å føre opp naust i området.  Ved utarbeiding av reguleringsplan kan ein få meir heilskapleg og nøye gjennomtenkt arealbruk i området.  ”

Saksdok :

1. Klage på Planutvalet sitt vedtak i møte 28.06.05, sak 0089/05  
· Fotodokumentasjon

· Naustskisse

Bakgrunn:

Søknad om dispensasjon var til 1.gongs handsaming i Planutvalet den 01.03.05, sak 0041/05.  Administrasjonen   si tilråding til Planutvalet var at det ikkje låg føre særlege grunner for dispensasjon.  Planutvalet omgjorde administrasjonen si tilråding og fann grunnlag for å gi dispensasjon.

Saka vart sendt på høyring til berørte fagorgan.  

Fiskeridirektoratet kan ikkje sjå at tiltaket vil skape konflikt for sjøarealet som her er avsatt til akvakultur.

Kystverket har ikkje merknader til saka

Fylkesmannen i Hordaland, miljøvernavd. meiner ein dsipensasjon i denne saka vil kunne føre til at regionale eller nasjonale verdier vert råka.

Uttale frå andre fagorgan ligg ikkje føre.

I møte den 28.06.05 sak 0089/05 sa Planutvalet seg samd i administrasjonen si tilråding om at det måtte utarbeidast ein reguleringsplan før det vart gitt løyve til fleire byggetiltak i området.

Vedtaket vart i brev av 05.09.05, motteke 06.09.05 påklaga av søkjar. Søkjar fekk forlenga klagefrista med 5 veker til 05.09.05.

Søkjar/klagar kommenterer og viser i stor grad til settefylkesmannen sitt vedtak i samband med handsaming av dispensasjon for oppføring av fritidshus på same eigedom.  

Klaga blir vedlagt saka i sin heilhet.

Vurdering:

Etter å ha vurdert klaga og det planlagte tiltaket på nytt er administrasjonen kome fram til at det ikkje er rett å krevje ein reguleringsplan i denne saka.

Arealbruken i dette området er i arealdelen til kommuneplanen avsett til LNF-område uten bestemmelse om spreidd utbygging.

Etter ein heilhetsvurdering er administrasjonen kome fram til at ein reguleringsplan vil leggje beslag på eit større areal som då ikkje lengre vil vere til allmenn bruk.

Fotodokumentasjon viser at området er tilgjengeleg for allmenn bruk. 

Tiltaket er i strid med byggje- og deleforbodet i 100-metersbeltet langs sjøen, jfr. PBL § 17-2.

I revidering av kommuneplanen fann ikkje kommunen å endra arealbruken i dette området. Dei ønskte å oppretthalda området som eit LNF-område utan bestemmelse om spreidd utbygging.  

Administrasjonen er kome fram til at det i denne saka ligg føre særlege grunnar for å gi dispensasjon.

Administrasjonen vil fraråde at det blir gitt fleire dispensasjonar i området. Vidare utbygging bør berre skje etter ein revidering av arealbruken i kommuneplansamanheng.

